
 
PROGRAMI PËR FORCIMIN E POLICIMIT NË KOMUNITET 2024-2029 

Aktivitetet gjatë muajit Dhjetor 2024 

BULETIN INFORMATIV 

Takimi i parë i Komitetit Drejtues të Programit SCPA  

Më 18 dhjetor 2024, Programi SCPA 
organizoi takimin e parë të Komitetit 
Drejtues, bashkëkryesuar nga Z. Rebani 
Jaupi, Drejtor i Departamentit për 
Rendin dhe Sigurinë Publike në Policinë 
e Shtetit, dhe Z. Erik Illes, Zëvendës 
Shef i Misionit dhe Drejtues i Sida në 
ambasadën e Suedisë. Takimi mblodhi 
përfaqësues të Policisë së Shtetit, 
Ministrisë së Arsimit dhe Sportit, 
Ministrisë së Shëndetësisë dhe 
Mbrojtjes Sociale, si dhe Agjencisë për 
Mbështetjen e Shoqërisë Civile. Qëllimi 
kryesor i takimit ishte prezantimi i 
Raportit Fillestar dhe i Planit të Punës 
për periudhën 2024-2029 për 
programin. 

Z. Jaupi vlerësoi kontributin e 
deritanishëm të Programit SCPA në 
rritjen e kapaciteteve policore dhe 
bashkëpunimit me komunitetin, duke 
përfshirë asistencën teknike, pajisjet 
moderne, dhe rikonstruksionet e 
ambienteve policore. PSH është e 
gatshme të zbatojë aktivitetet e 
përfshira në Raportin e Fazës Fillestare 
dhe mbetet plotësisht e angazhuar për 
të arritur rezultatet e pritshme. 

Z. Erik Illes, përmendi se Suedia ka 
qenë një partner afatgjatë në Shqipëri 
për bashkëpunim dhe zhvillim 
ndërkombëtar në fushat e 

demokracisë, të drejtave të njeriut, të 
sigurisë publike dhe shërbimeve të 
ofruara ndaj publikut. Qeveria Suedeze 
në këtë fazë do të mbështesë edhe një 
program tjetër për Hetimin e 
Vendngjarjes dhe Dhunën Seksuale 
dhe me Bazë Gjinore, përveç programit 
të Policimit në Komunitet. Ai vlerësoi 
partneritetet me institucionet e tjera 
përkatëse të përfshirë në zbatimin e 
Programit të Policimit në Komunitet, 
veçanërisht shoqërinë civile. Qeveria 
Suedeze si financuese e programit 
mirëpret zhvillimin e mëtejshëm të 
aktiviteteve të Programit SCPA në 
bashkëpunim me PSH.  

Drejtuesi i Programit SCPA, Z. Shundi 
paraqiti një përmbledhje të 
komponentëve dhe aktiviteteve të 
fushave të ndërhyrjes të programit dhe 
shprehu vlerësimin e tij për angazhimin 
e PSH dhe të gjithë aktorëve të tjerë në  
zbatimin e aktiviteteve të programit.  

Takimi përfundoi me miratimin unanim 
të Raportit Fillestar dhe Planit të Punës 
të Programit SCPA. Të gjithë palët e 
interesuara shprehën vlerësimin e tyre 
për bashkëpunimin e frytshëm dhe të 
suksesshëm me Programin dhe 
shprehën vullnetin e tyre për 
bashkëpunim dhe angazhim të 
mëtejshëm. 

Ky program financohet nga Qeveria Suedeze   

AKTIVITETET  
KRYESORE: 

 
 Takimi i parë i Komitetit Drejtues 

të Programit SCPA  

 

 

 Trajnimi i NSPK për Edukimin dhe 

Punën me të Rinjtë në Policinë e 

Shtetit  

 

 

 Rritja e ndërgjegjësimit me të 

rinjtë gjatë fushatës 16 Ditore të 

Veprimeve Kundër Dhunës në 

Familje 

 

 

 Takim koordinues në Qarqet 

Durrës dhe Fier dhe Shkodër për 

Këshillat Vendorë të Sigurisë 

Publike 

Trajnimi i NSPK për Edukimin dhe Punën me të Rinjtë në Policinë e Shtetit  

Në zbatim të planit të punës, 
Koordinatori i EMP-së organizoi një 
seminar me temën "Përvojat dhe 
metodat efektive të realizimit të 
fushatave ndërgjegjësuese në shkolla" 
drejtuar NSPK-ve për Edukimin dhe 
Punën me të Rinjtë në Policinë e 
Shtetit. Seminari u zhvillua në datat 19 
dhe 20 dhjetor 2024 në ambientet e 
Akademisë së Sigurisë. Ai u fokusua në 
analizën e punës së kryer nga NSPK për 
Edukimin dhe Punën me të Rinjtë në 
drejtim të realizimit të fushatave 
ndërgjegjësuese në shkolla gjatë viteve 
2023 - 2024 bazuar raportin e PSH si 

dhe në të dhënat e Forumit online të 
NSPK sikurse dhe në diskutimet gjatë 
seminarit. Gjithashtu, seminari shërbeu 
për rigjallërimin e rolit të NSPK-ve për 
Edukimin dhe Punën me të Rinjtë dhe 
u fokusua në identifikimin e nevojave 
për trajnim të NSPK të sapo emëruar 
në detyrë. Gjatë seminarit, Eksperti i 
SCPA ndau dhe shkëmbeu përvojat me 
pjesëmarrësit për realizimin e 
suksesshëm të fushatave 
ndërgjegjësuese me të rinjtë në shkolla 
në përgjithësi dhe u fokusua 
veçanërisht në modulet e trajnimit për 
luftën kundër përdorimit të drogës, 

alkoolit dhe duhanit. Në fund të 
seminarit, pjesëmarrësve iu 
shpërndanë materialet e vizibilitetit/
fletëpalosje të prodhuara nga Programi 
SCPA për modulet e lartpërmendura të 
trajnimit për t'u shpërndarë nëpër 
shkolla gjatë periudhës Janar - Mars 
2025 . U ra dakord që në përfundim të 
fushatave ndërgjegjësuese të kryhet 
një analizë e punës së këtyre NSPK-ve 
duke u fokusuar në prioritetet, 
problematikat dhe sfidat e hasura gjatë 
fushatave të ndërgjegjësimit e punës 
së tyre të përditshme..  

 

www.cp-project.al info@cp-project.al 

Zbatohet  nga  

Rritja e ndërgjegjësimit me të rinjtë gjatë fushatës 16 Ditore të Veprimeve Kundër Dhunës 
në Familje 

Programi SCPA mbështeti dhe 
bashkëpunoi me Policinë e Shtetit për 
ndërgjegjësimin e të rinjve gjatë 
fushatës 16 ditore të veprimeve të 
ndërmarra kundër dhunës në familje.  
 
Në kuadër të Javëve Ndërkombëtare 
të Ndërgjegjësimit për Dhunën në 
Familje, Ekipi i Menaxhimit të 
Programit SCPA organizoi takime me 
përfituesit e Programit për të ndarë 
dhe shkëmbyer informacion mbi 
aktivitetet e dhunës në familje në 
përputhje me planin e punës së 
Programit.  
 
Gjithashtu, EMP-ja bashkëpunoi 

ngushtë me Drejtorinë e Krimeve në 
Volum të Policisë së Shtetit (PSH), 
përkatësisht Sektorin Kundër Dhunës 
në Familje dhe Mbrojtjen e të Miturve 
duke shpërndarë materiale 
promovuese/vizibiliteti kundër 
Dhunës në Familje (DHF) si 
fletëpalosje, postera dhe pankarta, 
byzylykë dore dhe stilolapsa.  
Materialet promovuese janë 
shpërndarë gjerësisht në shkolla nga 
Oficerët e DHF të PSH në 
bashkëpunim me Oficerët e Sigurisë 
së Shkollave nga Ministria e Arsimit 
dhe Sportit në Shqipëri.  
 
Programi SCPA gjatë zbatimit të 

aktiviteteve të tij do të vazhdojë të 
mbështesë strukturat e DHF në 
Policinë e Shtetit dhe gjithashtu të 
bashkëpunojë me shkollat në luftën 
kundër dhunës në familje dhe dhunës 
me bazë gjinore. . 

Ky program financohet nga Qeveria Suedeze   
Adr: Bulevardi “Zhan D’Ark”, Nd. 61, Hyrja. 5, Ap. 15  Tiranë, 

Zbatohet  nga  

Takim koordinues në Qarqet Durrës dhe Fier dhe Shkodër për Këshillat Vendorë të 
Sigurisë Publike 

Në kuadër të aktiviteteve të Programit 
SCPA, përkatësisht “Mbështetja e 
funksionimit të Këshillave Vendorë të 
Sigurisë Publike”, Ekspertja për 
Monitorimin dhe Vlerësimin e EMP-
së, znj. Eldisa Zhebo mori pjesë në 
takime me Strukturat e Rendit dhe 
Sigurisë Publike të Qarqeve të 
Durrësit dhe Fierit, më 10 dhjetor 
2024.  

Pas miratimit të Vendimit të KM nr. 
678, datë 30.10.2024 për ““Për 
përbërjen, rregullat më të hollësishme 
të organizimit, funksionimit të 
Këshillave Vendorë të Sigurisë Publike 
(KVSP) dhe Këshillit Kombëtar të 
Sigurisë në Komunitet”, u organizuan 
dy takime, përkatësisht në qarqet 
Durrës dhe Fier.  

Takimi i parë u organizua në Qarkun e 
Durrësit me pjesëmarrjen e 
përfaqësuesve nga Prefektura e 
Qarkut Durrës, Bashkitë Durrës, Shijak 
dhe Krujë, dhe Komisariatet përkatëse 
të Policisë së Shtetit.  

Takimi i dytë u organizua në Qarkun e 
Fierit me përfaqësues nga Ministria e 
Brendshme, DVP Fier, Komisariatet 
përkatëse të Policisë dhe Bashkitë 
Fier, Mallakastra, Patos dhe Lushnje.  

 

Po në këtë kuadër, Ekipi i Menaxhimit 
të Programit SCPA mori pjesë 
gjithashtu në takimin koordinues të 
organizuar nga Prefektja e Shkodrës 
znj. Majlinda Angoni për rivitalizimin e 
Këshillave Vendorë të Sigurisë Publike  

Gjatë këtyre takimeve u theksua 
rëndësia e themelimit të KVSP-ve.  
EMP-ja e Programit SCPA do të 
vazhdojë të mbështesë ngritjen dhe 
funksionimin e KVSP-ve së bashku me 
ndërtimin e kapaciteteve për anëtarët 
e KVSP-ve dhe personelin e PSH-së 
dhe gjithashtu do të kryejë një 
vlerësim të funksionimit dhe 
qëndrueshmërisë së KVSP-ve. 

 

Në lidhje me qarkun e Shkodrës u 
theksua se SCPA do të mbështesë 
aktivitetet lidhur me KVSP-të në gjatë 

vitit të ardhshëm. 

Drejtuesi i EMP të Programit z. Ansi 
Shundi dhe Menaxherja e Skemës së 
Granteve znj. Miranda Fishka, u 
takuan me Drejtorinë Vendore të 
Policisë Shkodër, z. Fatmir Lleshaj dhe 
drejtues të tjerë të DVP-së.  

 

Ky takim u organizua me qëllim 
ndarjen dhe shkëmbimin e 
informacionit mbi Skemën e 
Granteve, e cila do të mbështesë 
krijimin e partneriteteve për të 
lehtësuar arritjen e rezultateve 
kryesore në të tre shtyllat e Programit 
SCPA.  

 

EMP informoi drejtuesit e DVP 
Shkodër se Thirrja e parë për projekt-
propozime e Skemës së Granteve do 
të organizohet së shpejti dhe DVP e 
Shkodrës është një nga katër DVP-të e 
përzgjedhura.  

Krahas këtij aktiviteti, EMP-ja diskutoi 
mbi aktivitetet e dhunës në familje 
dhe i dorëzoi DVP-së së Shkodrës 
materialet promovuese/të vizibilitetit 
të prodhuara nga Programi SCPA në 
kuadër të Javës Ndërkombëtare të 
Ndërgjegjësimit për Dhunën në 
Familje.  

 

Materialet e vizibilitetit të Dhunës në 
Familje të prodhuara nga Programi 
SCPA do të shfaqen në ambientet e 
DVP-së për të rritur ndërgjegjësimin 
me komunitetin e gjerë dhe do të 
shpërndahen më tej nga strukturat 
përkatëse të Dhunës në Familje 
brenda komunitetit veçanërisht në 
shkolla për të rritur ndërgjegjësimin 
mbi Dhunën në Familje me të rinjtë.  

Në fund të takimit, të gjitha palët 
shprehën vlerësimin e tyre për 
bashkëpunimin dhe mbështetjen e 
ofruar deri më sot nga partnerët 
ndërkombëtarë dhe interesin e tyre 
për vazhdimësinë e një bashkëpunimi 
të tillë të dobishëm. 

Ky Program financohet nga Qeveria Suedeze   
Adr: Bulevardi “Zhan D’Ark”, Nd. 61, Hyrja. 5, Ap. 15  Tiranë, Shqipëri  


